
Hithaayyio ngagiit vélék Didinga 'cig
aattig Juubatti hi Toorita hi Dididnga

'cig attiyyu 0616. Engeraaheet reiithi

Thalva looc 'ci hai Namorunyang.

NEgethi adiim reiithi heberia Didinga hi
Longarrim'gaalac ciniing hiitk haggam Namorunyang. Ma
baa athihi Didinga hi Longarrim thdoth icci ho, Titd hébéra

occa ngani?

Ammiideek baa aattig 'gaala 'cig obbitig 'cig Didinga hi cig
Longarrimaak v€lek kor tiho. Eetini v€l€k icig baag au,

'gaala 'cig baa aattig ko cieegi:

Dr. Daavide Nailo
Hon: 'Thabiina Dario
Hon: 'P&&tliri Longole
Hon: Luuccio Attiool

Fr. Maurii'thio Loguti

Baa adiim 'gaala cieeg v€l€k ai occa habilla heberriaaeet
Didinga hi Longarrim hati haggamit Namorunyang. Ma
ngaati, itinga nyakangaan umwa 'ci iin Longarrimeenit né
uduhaak 'Thabiina Dario hitinga 'jieena. Ma 'thék nga
T'ngaathi loholeec hoti ho, urukteek eeta athin hiccinit
10kilili. Ningiti aduhaaki Daniel Narroi 'Thabiina
ann&éki,'gaalac 'ci adiim Didinga hi Longarrim ko niina. k&
'pee ammiideek abiirT baa '"Thabiina ngaati occa 0kd aayyi

Namorunyanga.

Ma baa ajin Hibaallici 'ci Abbiiri O 'Thabiina thdéth icci
ho, uduha i, haburi naa Namorunyang hiningiti hithihi
maam, hithihi arteenit n€ tari aitiod 'g€én butik t65. N&
thdoth 'ci abathi gérréét, thodth 'ci akannéeki 'gaala ligéegi
Humi huruhit eet cig Didinga Ngauurotti irkinyia vélék. Ma
baa hoti ho, amammaayanit Didinga hi Longarrim 'Thabiina
hataardthi thoo'thiok iccig vEl€k hiiiik haganiithan Humi
hagayyio hi Didinga hi Longarrim buuk. Ningiti mii €lémmi
'Thabiina thdoth 'ci aduhaak ndonnd lothipiti. Hiningiti
loota ninga, aitidd &&ti 'ci occa abiiri thodth ci eet 'cig méelig
t00.

Nga thi 'yioko aliiti Didinga hi Longarrim Juubaatti hati
hittioonito 'thaar 'cig 'Thabiina hanyaktoothik reiith Thalva
hati horoong h&€lém berriaanit ci '"Thabiina. Abiitan 'Thabiina
ai, ma hitihima c&rém cT 'gallath&€to, iitticd hati Didinga
hode Longarrimi hollongaa aruhdd hi Humi tari. littiood hati
eeta cieeg hollongaa akanndd tiin tari hode né€ occa nga
eberria 'Thabiina ho, ongdnyoddni hati dtaaba hi eet 'cig
méélig gérréét. Aduhaak 'Thabiina Hibaallic 'ci Abbiiri O
anneek, meelig miroha cigannig gérréét. Ubiicanniaa
'Thabiina occa baa adaaha hiningiti aruk eeta €g€rnééni.
Halayyioof 'Thabiina hati hé€l Nyekuci in6onnd né
aganiithan haggayyio hi mirdk ciginnig buuk.

Muhégttaa ci Didinga hi Longarrim 'cig aattig Juubatti,
adiim hati 66 6mmot66 hi Humi Hapuataawa hothoothito

thooth ci lootu hati hiirimti eeta 16ngddc.



Adiim Eh&&d Bruno Nyepitee hi
Nyattal ci Didinga

Brunos Loki Philjp

HG106, aai buuleniti umwaa 'ci hai Bruno 'ci
€décaak 'thukuul ci 'limman ci nyepiteeo hi
nyattalliook cig lootu vélek. Adiim Bruno

nyepitee hi nyattal ci Didinga heteheeddi
loota, hati hiita hitingilitoo lohollia cig

irkinyia igi nyepitee'nya hi nyattalliook ci
hibaangi ciggiing. N¢ tari ai Bruno occa eheeddi nyattali
aagdong aggami Didinga eleeti hode irridoniki 16hdli. Oto
Bruno loonyini cig habilaa'nya cig mé€lig né udtuuha 'gd0ol
'c1 adimani eeta tiko Didinga 'buth. Baa aai eet umwaa ci Tin
'Baarriaac 'c1 arritoothik biihé€c 'ci 7in Didingaac 'Juubatti.
Ma baa anyaki biihé€ci tiho ho, ukul Baarriaaci iitho mord.
Ma ngaati ammiideek maa'nyi bithé€c tiho ggéeényith 60,
ningiti 6kd aggami maanyi 'Baarriaac tiho hangathandd. Ma
baa ikia itilitha loholeec 'ci arrittiaa ho, 1 maka ,ikia i
tirriyyioohiti hadiimi hoko61 loholeec cinni. Ammiideek baa
€deéni eeta loholeec gérré&t. Ma ho, Gtk bil 'Baarriaaci titho
lokihooa. Ok® tar hati anneek 'gaadi indonnd aga nii
nyepitee ci 'thiiwan ci Didinga? Ebék hinnia 'Baarriaaci
'gaadi hebereeca diooni. Ningiti abiirri 'gaadi thodth cinni
ho, n€ Tinnik biit n66 miida adiman 'thek godng Didinga
'thiiwan ciniing hutuno. Thoo'thiook 0igi cieeg 'cig tiirik 'cig

adiimi €hééd Bruno ho.

Ittimaneek baa Ingilitheeniti umwaa 'ci hai Diiriibék ngaati
&héedi nyepitee ci Didinga. N&ethi ikia adaak eet ttho nga
hiittibaneek teheedinit ci nyepitee c¢i Didinga ho. 'Yioko
holldongaa athihi maajihi hi ngaaggi. Ulubta thoothioha 'cig
aattig hoti hiningiti atarriothi eeta nyeppioo hi nyakéréhét hi
thaappaniinit. Baa irkit ci 1992, baa aai nyepioo cobbi
Thugura nyakéréhéta Napérétoma. Baa alawa eeta oli cobbi

hi Lokutelem hati hikia hucuhani. Ma baa ippotan

Lokutelemi oli ho, 6kd hinnia €déni ngeerini 'ci baa gddng
iin mokoraac hai Nabukd. Ma athihi eeta thooth icci ho,
1th6dcd buul hodt haggamit Nabukd n€ Ecébta 'jieena. Ma
baa 6ddlani Nappérétom ko, etengeddia eeta 'guuli hi
'gurrumok né Gliikti logguur 'ci Nabukd. AT jiwaan ci
Nabukd. Udhukteek mii eeta Nabukd logguuratdd tihd né
itiktia 'gurrumohit urwacattéghi bahuuca hi 'battan. E1&
arruui Nabukd. AT hold, 66t ingiddia taang hikia hucuuhani.
Ningiti mii edeethini Nabuko ithong hikia huruk 'gotonnia

baa ninga hadaak.

Aggammi eeta 'cig baa gddng iin mdkodraanya uuki 16ggd0
habath luulu dtéc. R&Eo thi baa edeccia nyeppio nyakéréhéta,
ikia Giblina 166¢7 ¢i Thuguro @dit hii noho. Aduha Bruno ai,
ablinnaa hat'hiinni nyeppitee cinaac hati hiita hiitilanit
lohollia v€l€k. Ablinnaa ma a'thtiwan mirohiti loholeec ci Tin

Didingaac, aku aggiil n€ {in{i nyattal ci 'thiwan ci Didinga.
Nyuar
Kaarlo Lukure Romeeo

Baa kdr umwa hingaanna naag hi nyakangaan looccaa ci hai
Lomorunyang hata, 81606 ci Loyyiahori hauunna ici looc ci
Beééti Tiyyiootto. Ma baa hddodlanna iil 'ci baa gdong
ahtidééni maalana ho, udtuuha nyakangaan 'gii umwa 'ci
Oommooti démétaa ci liilu. Ma baa atarraaban ko, acin hinnia
fin nyddr. Ningiti acuuhani noho 'puthuk. Ma atari nyadri
dila ho, aluci hinnia haau hi té€. Arridan hinnia dila hiningiti
1in €l€ cinni bd'thdho 'cig 6komi aattig hi biyyieena. Hai
'thaar cig nyiiirak figi nyémé&himéék. Eméédaani néé ngaati
&déci démét ci liilu né oongi ilom&éti hi 'lochiti t66. Egi
nytiri arteenit n€ tari adak ittiingi. Adtican bohohd
cigginnig ko, dtiicani 'cig méélig gérrést. Ewééthi eeta
h3jordonit né tari aggam 'garrieeena bohdho cigginnig ko
gérréét buik. Aitidd nyliri hollongaa aalla 'rota hddégthong.
Ovvo néé looc vélek horwatdd né Eggéényith gérréét.

Thooth ci nytitird ho cieen noho.



Abdiri Didinga 'Thukuul Baarkit
Nahicoda

Liino Pooppo Albert Lokonooi Alemungitukoi

Baangaani 'riing, baa au 'gaala igéégi 'cig anneck Didinga
Ingilith hiita hupwaatta Nahicoda. Baa au Ingiliithi ai hiita
hillimatteeha Didinga 'gii 'ci hai 'thukuul. Ma baa kor umwa,
uduktaak nyakangaanya Tittik aanyteetu 16holi Gigi hillimatta
hagaacé' thukuul hati hiita heggeenyito. Edéci hinnia
nyakangaan umwa 'ci ahimit caar ci lottimo bahuca ai, ne
thind 'ci 6thooth borohééci niccie ho Awwooksl? Edéct
'goonnia anneek horong occa Nameritom? Ma ho, Tinnik
nyakangaan 'gdoni duhaak daho nii boroheec nicciaa anneek,
ha'nyahi n&&'thék loholeec hodé&thong 'ci hinnia anii 'gii
umwa diooni. 'Gii ttho nii, taang. Ma ningaata fifiik eet 'c1
in Ingilitheenit ko tiin baakita Longinaawa ngaati 6boho hi
Naoyyiahitéla 'ci iyyioko adhukiaani té€ra ho. Ittiaman
Ingiliithi thdoth icci Tthdng anyaman&&hi ningiti ingaanni

001 icT looc ciniing.

'Yiooko baa h€lémtaahi nyakangaanya ciggaac Ingiliith
hillimanit 16h61i, occa baa &t€hényi né ggéeény 166¢T ci

Didinga baarkit.
Lohiirto hi Lokid6dodk

Dominic Natemo Loomwa

Tinnik, ac ne iyyioko 'th&k nii 10kid6dook, Tnya gddlaa 'ci
hokddyyi naana. Ara iyyioko 'th€k ingothi hutuno hi hébéri
anneek, lohiirto, ma iyioko 'th€k nii 'ci hugguli hééng haaga
n€ otoou hi 'ci ammiiji looci thdng ko, occa havviroo hi
nganiita? Ed&ci lohiirto anneek &I&, aga 'thék nii thooth 'ci

aduha ho?

hutuno? Ma ningaata, Tinnik &&ti lohiirto occa hijjaarri naa
nganiita. Ningiti anné€ki lohirrto ndonno haarrik 'thi da
ningiti h66 hdmmotdoni hicinit eet 'ci 6kd attiman ici oou.

Elém 16kid6d6ohi buik hi ¢i aduha lohirrto ho. Ma 'thdk

finnik, 166gg0, iyyiaa homotoonna hi lohiirto né&'thek
atararra niici noho finnihaa, ac ne iyyioko 'thék nii
16kid6dodk, Tnya godla 'ci hokodyyi naana. Ara iyyioko
'thék ingothi hutuno hi hébéri 'cig turalig a'nyahi hi
'guumunu ho. Ningiti hann&€ki naa burik, lohiirto ma iyioko
'thék nii 'c1 hugguli hééng haaga n€ otoou hici ammiiji looct

thong ko, occa havviroo hi nganfita?

Ningiti mi hélémma naag vél€k né haarriha ningiti hooyyia
hommottoona hicitta eet 'ci 6ko atiman ici oou. Haku
iyyioko haduhaakuung naa ngagiit 66t eddeerrioothik niig
vélek goolliohi 'cig hdd havviroonna naag hi lohiirto ho
T'thiaannaannu uruta T'thong ningiti hati 6kd adtuurniki ireta.
Ma avvi lohirrto ai 100kidodook, €déci €&ti 'ci aai ici oou ai,
hook. Hammuhi occa ithiktu niig vE€l€k. Baa €déci
goonoggia anneek hithikta.

ammuk né€ lohiirto ai, hijjaari baa né€ hati naa 16kid6dook
haaga. Baa avvir lohiirto T'thong ara tlivvéénit 'ci ai,
10kidododk, €déct 16kidodoohi 'ci aai ici oou ai hodk, avvir

ici oou ai hodk. Baa arricana lohiirto iret T'thong haabur

'thinit hi 'gwaa 'ci atlifithi 1dmmaootina. Ma baa 6ddlan kg,

nnddnnd, €lé haggalani 'thek naag hidic hidic hoddlani 'thek

hati 'pee.
Magith 'ci hai "Muuk Emmén
Joseph Lokirimoi

Baarkit, baa aku magithi uwmaa 'ci anneek eeta 'muuk
émmeén. Magith 'ci baa obbi ciee gérréét 'ci 'thék tidaan looc
'ci Didingaa hiitliriitir. Ma 'thék ai halaam eet umwa loholeec
'ci ngayyi 'gdola buuk, Ett€€dak 'th€k loholeec eet thdoth
hati naa butk? Hiini nii eet 'ci adaka magithi haburi eet 'ci
aduhaaka 610ng. Baa ammiideek aattig tiina 0150 cinaang.
Occoho au 'thék eeta 'cig maacig ngaaini noho adiim biyyi.
Baa ammiideek in nganiit nyakangaan eet 'ci ablinnaa

gérréet. Ningiti mii anneekeet agamit tiin niccig €dé€mtak



eet biyyi; Tin magithi 'gii 'ci abathi g€rréét. Ma ho, Giik itiha
nyahappani 'ci Tin nganiit g6tdna cobbi irigi umwa 'ci hidici
gérréet 'lithaaniti noho. Hanneehi €€ irigi 'ci hidici noho
inni? Anneeka 'laan mii cieeni 'ci hédémaki eet biyyi. Kor 'ci
baa hadtuuhani naa 'laan ngaati €dé€mani eeta biyyi ho
niccia. Ma kor umwa, iita tarf idihit tiina baa uruta gérréét
fidiit. Tin "laani lithaanit 'cig &déémani eeta biyyi 616 hi horga

vélék.
'Thiwan hi 'Thukuul

Brunos Loki Philjp

Baa aaf biih&&ci umwa 'c1 hai 'thaar Natire 'ci Tin tinaati eet
umwa 'ci hai Hiidaan. Baa Tin Hiidaani eet 'ci €llé€mith
g€rréét hiningiti baa aa'nyik né€€ bithaanyini 'ci hai Natire ho
hiitik 'thukuula. I1limandd 'thék Natire T'thong hédécaak
halaath turkiyyio. Ma kor umwa ikia 'goonnia 'ci hai thaar
Amminathia. Ma adtuuha Aminathia Natire ngaati ahimti
ceremwa cig 'thukuulak ko, ijin gooni Hiidaan Tinnik,
“'G0odna, aa'nyihi occa goong loholeec 'ci ngayyi hiitik
'thukuula n€ hati hummuddia tiin Tina?” Baa &déci Hiidaani
anneek, “Hidiman iyyioko hutuno Amminathia?” Ma ci
nééthek hadtuuha eet igig aa'nyik 16hdli 'cig ngayyik hdot
'thukuula Ind6 'ci hainni inya nuun haa'nyik Natire hiitik
huttumanddi 'thukuul ngaaningiti baa adaakni ngaannia
ninga.” El& Hiidaan hadiim naag tiin 16hdl&éni icig ngayyik.
Ne iyyioko, ma tari €d€caakeet nii Natire hiitik 'thukuula ho,
n€ nga thi hati hammfida tiin 'cig hadiim ko ngaana?
A'nyeek loholeec hii'thiiwani thong hobodddiaai tiin baag
haruk 'g6lli aattinni. Ningiti mii athikni Hiidaani thooth 'c1

aduhaak Tn66nnd Amminathia ho.

Ma baa urutaa ci nyilok hodé&i, ingiddia eet umwaa 'ci aballi
g€rréét 'ci hai Ayyioobok 'ci aku a'thfian Natire. Baa né¢ tari
&bk Natire Ayyioobok haaii hici acin Githiir7 baabbu haaga.
NE€th1 hinnia hiningiti thooth 'ci adiimi maajiha tiina, iita
itingatteek né€g Natire Tittik 16€m Ayyioobok. Ma baa

adtuuha Natire ngaati anyamiiiitanaani maajiha In66nnd

hiningiti tiin cig Ayyioobohi ho, itinga itihim c&€rémi haali
hici 6ko riiglitima. Ittiha h&ét 'ci tohomiittio né Gtk 1'thdong
010 ci Ayyioobohi. Ma baa ma 6ddlan 616 ho, immiidoothik
00t eeta cig olu vélek dtiicanéénni iciggiing. Ningiti mii
adukni Natire 'cieeth ¢ Ayyioobok ng itithingi hadaak

ningaata.

Lotura hi Lohiirto

Brunos Loki Philip

Baa aai nyahaappani umwa Hilaanyatti 'ci hai Lotura. Baa
in né€ tlihayyioohit ci tiinu. Ma kor umwa, itinga Lotura
uulugi tiin 616 Glih horga. Ma baa 6ddlan ningiti 'ci adtuuha
né€ ablinnaa ngaati occa Tinni horodg ko, tillig araan
ningaata. Au Lotura horgaa 16ngdoc hithihi thdSth 'ci abathi.
Kor umwa, baa angideek nég tiin geyyia 'ré€na. Ma baa
Obddaani tiin ici horgu baa 'jiaat ko, ammiideek hinnia ucuda
'giimwa ira deera hii dting. Ma ho, 1liili Lotura gérré&ét n€
ummuk Ti, ngani occa 'thék gddng 'ci adiman thodth 'ci aai

hoti ho?

Ma kor umwa tari, ingideek né tiin geyyia tari. Ma dbddaani
tiin baa Ti 'jiaatin 166cT ho, immiideek &déca 'giimwa ira hi
baa 'ré€na tari. Kor nicciaa, ikia dmmothi Lotura gérréét
hatangu uraa. Ma ngerrenita, alahaneek aatti né€ tiin hoot
geyyia €mmén né atangu. Ma baa ma acini ho, amudeek
hinnia lohiirto ngaati dngdny6dni hi bolohoc ci deero.
Ningiti mii anthdothiki Lotura aracal hiivviitica dila. Ma
adtuuha lohiirto eet attilanniaak In6onnd dilaawa noho ho,
ukul iitho mord. Ngaaningiti kor tihd, ikia aga Lotura ngaati

iinnf lohiirto ci acitida ira deera cinni ho.

Kor niccia, ikia agadothi Lotura ai ko abathi hati hodoyyii.
Abiinnaa hati harabanni, aai €&ti 'ci €b&k hordog, ai 'ci Githa
maalaa n€ tari aau 'ci Gittha tiina hati hiittidd igorriaahiti

hollongga aku igorthi.



Bilinnai hi Bathi ci Televvoono

Lomidiko Timaan

'Gotonooga hi ngonooga, Morwak hi
Nyakangaa'nya, Buheeci hi Nyahappanita,
hithaayyuung ngagiit v€leék gerréet tidit.
Oda 'ci nga hétehéedi thodth umwa, hai

hijinuung hinnihuung, ne 'ci hai Televvoon

ko? Tin 'thék T&lévvooni 'gii 'ci aai
hutuno? Ne eet 'th€k 'ci aai hutuno 'ci €hényta Televvoon
ko? Muhéétta caanni, €hényta Televvoon eeta 'cig 60ré€gi,
€gg&eényith eeta 'cig 60rig hidiim hudukto hi Nyekuc thong,
icinit thi dako ngaati €h&nytaani 'gii 'ci agurra molook ci eet
'ci aayyiaa 'ré&na haau hici obokii ninga noho. I'nya
huduhaahuung dté€llén Gigi 'cig ai, baarkit, baa avvi Nyekuci
eet 'ramma, eet 'ci 0011 hi 'ci holli n€ Giik ijin Tinnik, Ne 'ci
adiimmu niig? Ed&ci &éti 'ci 6611 Nyekuc anneek hadiimi
'g&€nyith, n€ €d&c 'ci holli ho Nyekuc Tinnik, hadiimi naa
baliinit. Ma 'th€k ningaata noho, aa'nyik Nyekuci eet 'ci 6611
ho 'g€€nyith 'ci ajin n€€ ho, n€ tari aa'nyik eet 'ci holli ho
butk baliinit hi aa ajin né€éni, ndd 'yioko 'ci illodanneet eeta
'cig 6orig ngagiit héléggéénni vélék ko. Ehényta eeta 'cig
00rig 'ti€eéra hililliaan h&étahujjieen hi 'thuuti n€ 'thek
&t€hényta héléggi tigi 'cig méelig 'riing 'cig 'yioko hacin
naag ko. N€ thi €&ti 'ci holli€éni, ara hinnia joréén 'cig
aruhooni hiningiti baliinit ¢ looc nicci.

Tin T&l&vvooni 'gii 'ci aaddi gérréét Gidit, hiningiti aa'nyeet
hothoo'thio hi eet lonyini v€lék. Baa hiinfitik baa nga aiticd
Telévvoonita tdd, baa gddong nga Skomi gérrréét ngaati
athiknooni eeta hi 'gdonogi 'cig aattiyyiaa lonyinii 'cig
'rééttig. N€ 'yioko, tiblina gé€rréét hiningiti, m4 adiimi nii eet
umwa, tananga ayyiaa 'ré€na hode obokii, immiij gérréét
ngaati aruh&€ki n€ othoo'thu thdoth tiho edecciaak, hillodan
ngaati occa adiimo'thii eet tiho thong. Eelleet T€l&vvaoni
butk aa'nyeet hummuddia nyeemu'nya cig lonyinu
hidikoothong. N€ tari ma a'nyak €&ti umwaa loholeec hode
16hdli 'cig aattiyyiaa horong 'thukuulliohi 'ré€na, occa aga
ngati athikndoni hi Tho6ggd hoddokathi hillddan ngaati occa

€hérondothiki thong. Baa hiinfitik buvk, baa gddong ma aai

thooth 'ci abathi 'ci aaf hi luulu aa godng au akanni Logiira
héléggi, adtak eeta illieeret, né€thi 'yioko, tiblina gérréét

hiningiti etere'thicd eeta TEIEVvVOSNiti.

Bathi cT Televvoono

Ho16, thddth umwa tari cieeni, Tin t€l€vvodni 'gii 'ci ablinnaa
g€rréét n€ abathi 'pee. HOdET, abathi t€1€vvooni, hiningiti
aduheeket 'rabb&éta. 'Ramma cinni adiim 'gwoo hiriiri.
Attuman tari t€l&vvooni 16hdl1 cig 'thukuulak aa'nyik hittidd
hollongaa arricana tigilé€nit, etebehini 16holi 'cig ngayyik,
g00ng ma nga alimmanni limmannioohiti, ithihu 'thék
uruhaak €&t umwaani, ind0 ci acinnu niig 'thukuulliohii
ligégi, aggamaani limmaniooha 16holi 'cig 'thukuulak
tel€vvodnit hati nga aattig 'thukuulatdd T'thong hii'nytiigi
'thukuuli n€ iita €lémtaahi eeta t€l€vvodnit uruta ho. Adiman
limmaniooha hoti hiningiti Emméddaani lohollia 'cig ngayyik
ngaati €h&&doni hi buul 'cig Tin nyahaappanit ciggiing
telévvooniti. Athingti loholeec umwaa ci 'thukuulo baa
nyilok ci 'wecT irkit icci 'Juubatti hiningiti thodth ci
televvoono, aal limmannioohiti umwaa noho né aggama
loholeec ci 'thukuulo televvoon, ma abbuuk ko, amiida
hinnia thodth umwa 'ci baa €hé€dak buuleniti umwaa
loholeec tiho televvoonatdd. Ma ningaata, ikia ubbuuk
televvoon nicci né itigiil thdoth tiho lothippitaa ci
'gonoogiinni, ma th&k athihi loholeec ciee thooth icci ho ikia
aggam ngaaoni cobbi g€rréét 'thong hétt€eéd looc
'gonoogiinitdd ningaata noho, ma ingaathi ho, irimi
itiingeek thukuul. Ammuk hinnia 'goonoggia ai, horoong

oho 0kd 1ci oolu, ko né€ edeceek Tici 6kd athingtééni thong.

Anneek limmanniook ithihit thodth icci jurrung né ummuhit
'gd0l ci a'thfitinnu 16h617 'thukuulliohi jurrung. Eterthekeet
thdoth ciee ngagiit ai adiim occa hadticanininii naag
TEl€vvaonit 'gddlaa 'ci ablinnaa thong. Godng hacin ngaai
figi cig obbitig buik 5thddni televvoon hi eet tahatak.
Thooth tarf umwa cfi irki'nyia iccig 'ci ma adiim €éti umwaa
a'thianni, ittidd hollongaa adiim &&ti jayyio 'thong buuk,
€décaak 'th€k &éti hi loholeec thooth Emmeén haga ningiti
acini loholeec eggelleenyini haaga n€ hdllongaa agayyi €&ti

'c1 Eggéll€&'nyan ko biti. M4 a'nyahi nii televvoon, thodthi



jurrung né tari ma hothoothonnu hi eet tahatak, ma hothoothi
ukuma 'buth, ummuddia eeta 'cig mé€lig gérréét 'piirnanit
hiningiti thdoth 'ci 6'ngdmti ukuma.

Tithingééntt

Aurellio L6héccéér Tadeeo

Ne 'cf hai tithing€enit ko?

Tin tithing&énit diman 'ci aruhi &&ti &1&
hadaak. A'nyaha tithing&enit liili héthécani
eet 0o. Athingti eet umwaa acud €I€ thong,

athingit gdodng umwaa €l€ mérta; ahtid mérti

gérréet hiwaadi ny6d hé€ngatdd hii dting.
Athingit eet umwaa €1€ ahiid €g€rnéén, athingti gddng

Looccaa cinaac, thoo'thiook 'cig aduha terethiinit ci

tithing€étto cieegi:

e  Hati aruk &&ti gdoni

e Horoong hati 6d60m &&ti gddni, adiman 'buth,
uumuneek 166c7, hati abiiri loholeec 'ci ngaayyi eet

adaahi ngaa hode maac.

e (G00ng athingti eet umwaa hiningiti athadeek thoo'thiook

'thinitaa cinni.

e  Athingti eet umwaa hiningiti horoong immiida modrith

Tho6th ¢f occa hadimani:

Ehénytaanneet ngagiit Nyekuci haauto hi thooura cingéni né
akil rligéti hi Nyekuc, nééthi abiiri Nyekuci ngaati occa aruhi
eet umwaa &l€ tithing&&tta. Baa nga hittirria naaga, baa
hi'thihi 'gii 'cT haga n€ holldngaa occa hanneek Nyekuc

hadiimma harritiaanna hiitta eet halangioohi t66 hode habila

@ Hibaallic ci Abbiiri 06 @

hode ngaa hode eet 'ci maaci 'cig iyyioko aattig looccaa ci
Avvirika ho. Hél€ggi vélék 'cig aluba cig abathi, aluba

tabiittaa cT Nyekuci n€ aitioonneet ngagfit 'tirriani 'ci occa
halaami t66. Né&ethi hoti ho, holldngaa occa hadiim haruk

eleeti hiningiti holldngaa ngagfit 'cig h€hényta ho.

Tilooinit:

Ma odoommi eet umwaa aneeki aggiithi, duhaak anneek
ilaallé ngaati ammiidaani 'giithenit caanni. 'Gdolaa ici,
anyamiifitana nii liili 'c eet 'cT odoommi af aggiithi ho,
hiningiti hiigin naag v€lek eeta, n€ ha'nyak muh&eénit 'ci
aduhdo thong. NE didi, aitidod €&ti 'ci aggiithi hillddan hode
€gg&ényith hillddan loota ninga td0.

Ma a'nyahi thoSth 'cT abathi 'ci occa etteeddi lokihooa, biit hi

'gaadi hiitik hirrioon.

Ma Tin thodth 'ci occa aklimaneeku hi 'goonoggu hati
hammanyani, diima 'goonu 'ci ablinnaa, hode eet umwa 'ci
adtuuha nii ngaati occa eelliina, duhaak T66nnd thodth
velek 'cT aai.

Ma 7in thodth 'ci ngaad hi maac, 'timman noo tilo 1hodnnd
n€ ma hollongaa athikni, tiivva eet umwa, ma aalla nga abtiri
noho, i 'thi 'th€k 'gddl 'ci gddng aayyi né€ niccia.

Ma aggami modrithi, diimi €l€ €gg€rnéén hati blina. Aitidd
mdorithi 'ci hi'thihi €ggérnaac t65, tananga 15¢hdii burik,

a'nyak €ggérnaac cinni.

Thoothaa 'ci adtuurna vélEk, ma timiida bathi, diim eliinit
n&€€thi ma hammuhi hodd5kothi daahith hiningiti Tin niccia
'théccan n€ hollonga hati aduhuni habuccieet c¢i Nyekuci
hé&&tahujjieen. Muhunooth 1i ai 'Buuhi ¢ Nyekuci nég€, aai
hati kdrra ci héléggi velek. Aai kdrra ci tirriaattd né tari aau
ci daahithod. NEé€thi ma havviroothihi daahith haaga noho né

1k né8€ hati aai korra 'ci hati adaakni niina.

M4 anyahi nyeemuut 'ci iin ngeju ci adiim aduhaahi Hibaallic 'ci Abbiiri O3, t8hé&d né ithdowa didinga_project@sil.org.

Ma adiim agiili 'buuhét cig dteellenu Didingaayyi, miida ngaati www.didinga.org

